
«Պետական պաշտոններ և պետական ծառայության պաշտոններ զբաղեցնող 
անձանց վարձատրության մասին¦ օրենքում փոփոխություն կատարելու մասին»
  ՀՀ օրենքի նախագծի
	1. Արդարադատության նախարարություն
	22.01.2025թ.

	
	N 27.1/2085-2025

	1. ««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություն կատարելու մասին» օրենքի նախագծի (այսուհետ՝ Նախագիծ) 2-րդ կետի «ակտերում անհրաժեշտ փոփոխությունները և լրացումներն» բառերն անհրաժեշտ է փոխարինել «ակտերն ընդունվում են» բառերով:
	

	2. Նախագծի հավելվածի վերևի աջ անկյունում անհրաժեշտ է լրացնել նաև Նախագծի հավելվածի վավերապայմանները:
	Ընդունվել է

	  2. Ներքին գործերի նախարարություն
	16.12.2024թ.

	
	N 43/6/237334-2024

	Դիտողություններ և առաջարկություններ չկան:

	Ընդունվել է ի գիտություն


	3. Ֆինանսների նախարարություն
	26.12.2024թ.

	
	N 01/34-1/27242-2024

	ՀՀ ֆինանսների նախարարությունը Ձեր կողմից 2024թ. դեկտեմբերի 10-ի N ՊՆ/510/13264-2024 գրությամբ ներկայացված` ««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություն կատարելու մասին» ՀՀ օրենքի նախագծի (այսուհետ՝ Նախագիծ) վերաբերյալ հայտնում է հետևյալը.
Նախագծով նախատեսվում է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով սահմանված զինծառայողների վարձատրության համակարգում սահմանել պաշտոնների վարձատրության գործակիցներ բանակի (գլխավոր շտաբի) սերժանտի (9/9 խումբ), կորպուսի (վարչության) սերժանտի (9/8 խումբ) և շտաբի սերժանտի (7/4 խումբ) համար:
Համաձայն կից ներկայացված հիմնավորման՝ Նախագծի ընդունումը 2025 թվականի և հետագա տարիների պետական բյուջեներում կհանգեցնի շուրջ 404.1 մլն դրամի չափով լրացուցիչ ֆինանսական միջոցների հատկացման անհրաժեշտության, որն իրականացվելու է ՀՀ պաշտպանության նախարարությանն աշխատավարձի ուղղությամբ հատկացված ընդհանուր միջոցների հաշվին և ՀՀ պետական բյուջեից լրացուցիչ միջոցների հատկացում չի նախատեսվում:
Այդ կապակցությամբ պարզաբանման կարիք ունի այն, թե աշխատանքի վարձատրության որ բաղադրիչների հաշվին է ակնկալվում իրականացնել լրացուցիչ ծախսերը և ինչով է պայմանավորված ակնկալվող տնտեսումները: 
Հարկ ենք համարում նշել նաև, որ բարձրացված հարցը մինչ այս պահը չի քննարկվել և դրանով պայմանավորված  համապատասխան ֆինանսական միջոցներ նախատեսված չեն ինչպես ՀՀ կառավարության 04.07.2023թ. N 1064-Ն որոշմամբ հաստատված ՀՀ 2025-2027թթ. պետական միջնաժամկետ ծախսերի ծրագրով, այնպես էլ ՀՀ 2025 թվականի պետական բյուջեում: Հաշվի առնելով նաև պաշտպանական և անվտանգային խնդիրներն ու մարտահրավերները, դրանց դիմակայելուն ուղղված ՀՀ կառավարության առաջնահերթությունները և ֆիսկալ հնարավորությունների սահմանափակումները՝ առաջարկում ենք ձեռնպահ մնալ ՀՀ պետական բյուջեում լրացուցիչ ծախսերի հանգեցնող առաջարկների ներկայացումից: 
	
Ընդունվել է ի գիտություն
Նախագծով ներկայացված զինվորական պաշտոնների առաջարկվող գործակիցների տարբերությունն այդ պաշտոններից անմիջականորեն բարձր և անմիջականորեն ցածր պաշտոնների գործակիցների համեմատությամբ չնչին է, նույնը վերաբերելու է օրենքի հիման վրա ՀՀ կառավարության 03.07.2014թ. N 712-Ն որոշմամբ սահմանված հավելումներում և 09.02.2023թ. N166-Ն որոշմամբ սահմանված հավելավճարների ցանկում այդ պաշտոնների ներառման դեպքում դրանց չափերին, որի արդյունքում տարեկան կանխատեսվող ծախսերն ամբողջությամբ հնարավոր է լինելու ապահովել պետական բյուջեով անձնակազմի վարձատրության ուղղությամբ Պաշտպանության նախարարությանը հատկացված միջոցների հաշվին:

	4. Աշխատանքի և սոցիալական հարցերի նախարարություն
	25.12.2024թ.

	
	N ՆՄ/ԺՍ-1/39589-2024

	Ուսումնասիրելով ««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություն կատարելու մասին» ՀՀ օրենքի նախագիծը (այսուհետև՝ Նախագիծ)՝ տեղեկացնում եմ, որ Նախագծի վերաբերյալ առաջարկություններ չունենք։
Միաժամանակ, Նախագծի հիմնավորման համաձայն՝ այն ընդունվելու դեպքում ՀՀ պետական բյուջեից լրացուցիչ միջոցների հատկացում չի նախատեսվում, սակայն այս մասով հարկ է նկատի ունենալ, որ «Պետական կենսաթոշակների մասին» օրենքի (այսուհետ՝ Օրենք) 19-րդ հոդվածի հաշվառմամբ երկարամյա ծառայության զինվորական կենսաթոշակը հաշվարկելիս հաշվի է առնվում նաև զինծառայողի զբաղեցրած վերջին պաշտոնի համար «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» Հայաստանի Հանրապետության օրենքով սահմանված գործակիցը (այսուհետ՝ զինծառայողի անձնական գործակից)։ Տեղեկացնում եմ նաև, որ Հայաստանի Հանրապետության 2025 թվականի պետական բյուջեի հաշվարկներում հաշվի չեն առնվել նախագծով առաջարկվող գործակիցները։
Բացի այդ, հարկ է նկատի ունենալ, որ Օրենքի 38-րդ հոդվածի 3-րդ մասի 1-ին կետի համաձայն՝ զինվորական կենսաթոշակը վերահաշվարկվում է, եթե փոխվել է զինվորական կենսաթոշակի չափը հաշվարկելու համար հիմնական կենսաթոշակի չափը կամ զինվորական ծառայության ստաժի մեկ տարվա արժեքը` տվյալ ամսվա 1-ից։ 
Այսինքն, զինվորական կենսաթոշակը նշանակելուց հետո կենսաթոշակի չափը հաշվարկելու համար արդեն հաշվառված գործակցի փոփոխությունը գործող օրենսդրությամբ կենսաթոշակի վերահաշվարկման չի հանգեցնելու։
	Ընդունվել է ի գիտություն
ՀՀ 2025 թվականի պետական բյուջեի հաշվարկների վրա առաջարկվող գործակիցները ազդեցություն չեն կարող ունենալ, քանի որ նշված զինվորական պաշտոնների նշանակվելու են 2025 թվականին համապատասխան սերժանտական դասընթաց ավարտող զինծառայողները, որոնք առնվազն 5 տարի անցնելու են հետուսումնական զինվորական ծառայություն:
Զինվորական կենսաթոշակի վերահաշվարկման դիտարկումն անհասկանալի է, նախագիծն առնչություն չունի նման գործընթացի հետ:

	5. Ազգային անվտանգության ծառայություն
	17.12.2024թ.

	
	N 11/1714

	Դիտողություններ և առաջարկություններ չկան:

	Ընդունվել է ի գիտություն


	6. Վարչապետի աշխատակազմի քաղաքացիական ծառայության գրասենյակ
	11.12.2024թ.

	
	N 46.3/42768-2024

	Դիտողություններ և առաջարկություններ չկան:

	Ընդունվել է ի գիտություն




